
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

___ ________________ 2011 թվականի N _____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2010 ԹՎԱԿԱՆԻ ՍԵՊՏԵՄԲԵՐԻ 16-Ի N 1275-Ն ՈՐՈՇՄԱՆ ՄԵՋ
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Իրավական ակտերի մասին» ՀՀ օրենքի 70-րդ հոդվածի պահանջներով Հայաստանի Հանրապետության կառավարությունը որոշում է.

1.	Հայաստանի Հանրապետության կառավարության 2010 թվականի սեպտեմբերի 16-ի «Հյուսիս-հարավ ճանապարհային միջանցքի ներդրումային ծրագրի շրջանակներում Հայաստանի Հանրապետության վարչական տարածքներում գտնվող` բացառիկ` գերակա հանրային շահ ճանաչված տարածքներում առկա սեփականության օբյեկտների նկարագրության արձանագրության ձևերը հաստատելու մասին» N 1275-Ն որոշման (հետագայում` Որոշում) մեջ կատարել հետևյալ փոփոխությունները`
1)	Որորշման 3-րդ հավելվածի 4-րդ և 5-րդ կետերում «2009թ-ի համար» բառերը փոխարինել «սույն արձանագրությունը կազմելուն նախորդող տարվա համար» բառերով.
2)	Որորշման 3-րդ հավելվածի 5-րդ կետի 9-րդ ենթակետը շարադրել հետևյալ խմբագրությամբ «9. սույն արձանագրությունը կազմելուն նախորդող տարում ոչ մի հարկ չի մուծվել» բառերով.
3)	Որորշման 3-րդ հավելվածի 6-րդ կետում «աշխատակիցների քանակը 2009թ.» բառերը փոխարինել «աշխատակիցների քանակը սույն արձանագրությունը կազմելուն նախորդող տարում» բառերով:
2.	Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 16-Ի N 1275-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
 ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
2010 թվականի հոկտեմբերի 25-ից մինչև նոյեմբերի 4-ը Ասիական զարգացման բանկի առաքելության այցի արդյունքում ստորագրված փոխընմբռնման հուշագրով համաձայնեցվել է “Հյուսիս-հարավ ճանապարհային միջանցքի ներդրումային ծրագրի” (այսոըհետ` Ծրագրի) 2-րդ տրանշի վերջնական նախապատրաստման ժամկետը, այդ թվում, որպես Ծրագրի Կառավարման խորհրդի կողմից ճանապարհի ծրագրին հավանություն տալու վերջնաժամկետ է սահմանվել 2010 թվականի նոյեմբերի 8-ը: Սակայն, Ծրագրի Կառավարման խորհուրդը, ծրագծի երկարատև քննարկումների և վերանայումների արդյունքում, այն հավանության արժանացրեց միայն 2011 թվականի փետրվարի 9-ին N 23.6/[61679]-11 արձանագրության 4-րդ կետով:
Միաժամանակ, Հայաստանի Հանրապետության կառավարության 24.09.2010թ. թիվ 1223-Ա որոշման համաձայն Էջիս Բիսիոմ Ինտերնեյշնլ կազմակերպության հետ կնքված պայմանագրով իրականացվող աշխատանքների արդյունքում` Հյուսիս-հարավ ճանապարհային միջանցքի որոշ հատվածները միջազգային ընդունված ստանդարտներին համապատասխանեցնելու նպատակով վերանայվել է գույքի օտարման ծավալը և հստակեցվել են դրա տարածքային դիրքերը:
Ծրագրին հավանություն տալն ուշացնելու արդյունքում ՀՀ կառավարության 2010 թվականի սեպտեմբերի 16-ի N 1275-Ն որոշմամբ հաստատված Հյուսիս-հարավ ճանապարհային միջանցքի ներդրումային ծրագրի շրջանակներում Հայաստանի Հանրապետության վարչական սահմաններում գտնվող՝ բացառիկ՝ գերակա հանրային շահ ճանաչված տարածքներում առկա սեփականության օբյեկտների նկարագրության արձանագրության ձևերը պետք է լրացվեն սույն` 2011 թվականին, և ոչ թէ 2010 թվականին, ինչպես նախատեսված էր: 
Այդ պատճառով նշվախ ձևերը կորցրել են իրենց արդիականությունը և ունեն նորացման կարիք: 
[bookmark: OLE_LINK1][bookmark: OLE_LINK2]Ելնելով վերոգրյալից անհրաժեշտ է փոփոխություններ կատարել ՀՀ կառավարության 2010 թվականի սեպտեմբերի 16-ի N 1275-Ն որոշումում:

1.1	Կարգավորման հարաբերությունների ներկա վիճակը և առկա խնդիրները
Ներկայումս, ՀՀ կառավարության 2010 թվականի սեպտեմբերի 16-ի N 1275-Ն որոշման Հավելված N 3-ով հաստատված ԲԻԶՆԵՍԻ/ԸՆԿԵՐՈՒԹՅԱՆ ՆԿԱՐԱԳԻՐԸ ձևի 5-րդ կետում, 5-րդ կետի 9-րդ ենթակետում և 6-րդ կետում որպես գնահատման նախորդ տարին նշված է 2009 թվականը:

1.2	Առկա խնդիրների առաջարկվող լուծումները
Առաջարկվում է նշված ուշացումների պատճառով առաջացաց սխալը շտկել կատարելով համապատասխան  փոփոխություններ ՀՀ կառավարության 2010 թվականի սեպտեմբերի 16-ի N 1275-Ն որոշումում:

2. Կարգավորման առարկան
Հյուսիս-հարավ ճանապարհային միջանցքի ներդրումային ծրագրի շրջանակներում օտարվող գույքի գործընթացի կարգավորումը:

3. Իրավական ակտի կիրարկման դեպքում ակնկալվող արդյունքը
Հայաստանի Հանրապետության “Հյուսիս-հարավ ճանապարհային միջանցքի ներդրումային ծրագրի շրջանակներում Հայաստանի Հանրապետության վարչական սահմաններում գտնվող որոշ տարածքներում բացառիկ՝ գերակա հանրային շահ ճանաչելու մասին” 2010 թվականի մայիսի 27-ի N 931-Ն որոշմամբ նախատեսված գործընթացների բնականոն իրականացումն է, ինչպես նաև գույքի օտարման հետևանքով ազդեցության ենթակա անձանց օրենքով սահմանված փոխհատուցման ապահովումը:





								Մ. Վարդանյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 16-Ի N 1275-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ

Հայաստանի Հանրապետության կառավարության ներկայացված որոշման նախագծի ընդունումը Հայաստանի Հանրապետության 2011 թվականի պետական բյուջեի եկամուտների ավելացում կամ նվազեցում չի առաջացնում:

								Մ. Վարդանյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 16-Ի N 1275-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Հայաստանի Հանրապետության կառավարության ներկայացված որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

								Մ. Վարդանյան 

Ց Ա Ն Կ
ԻՐԱՎԱԿԱՆ ԱԿՏԵՐԻ, ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 16-Ի N 1275-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ

Հայաստանի Հանրապետության կառավարության ներկայացված որոշման նախագիծը մշակվել է «Իրավական ակտերի մասին» Հայաստանի Հանրապետության օրենքին համապատասխան:

								Մ. Վարդանյան

Ց Ա Ն Կ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 16-Ի N 1275-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ (ՄՇԱԿՈՂՆԵՐԻ)

Հայաստանի Հանրապետության կառավարության ներկայացված որոշման նախագիծը մշակվել է «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» ՊՈԱԿ-ի կողմից:
	
								Մ. Վարդանյան






